
	1.Ընդհանուր դրույթներ

	1.1. Պաշտոնի անվանումը, ծածկագիրը
Անտառային կոմիտեի (այսուհետ՝ Կոմիտե) ֆինանսատնտեսագիտական և հաշվապահական հաշվառման  վարչության (այսուհետ՝ Վարչություն) մասնագետ (այսուհետ՝ Մասնագետ) (ծածկագիրը` 15-1-26.1-Մ6-1) 
1.2. Ենթակա և հաշվետու է 
Մասնագետն  անմիջական ենթակա և հաշվետու է Վարչության պետ-գլխավոր հաշվապահին:
1.3. Փոխարինող պաշտոնի կամ պաշտոնների անվանումները 
Մասնագետի բացակայության դեպքում նրան փոխարինում է Վարչության գլխավոր տնտեսագետը կամ ավագ հաշվապահներից մեկը:
1.4. Աշխատավայրը
Հայաստան, ք.Երևան, Նորք-Մարաշ վարչական շրջան, Ա.Արմենակյան 129

	2.Պաշտոնի բնութագիր
2.1. Աշխատանքի բնույթը, իրավունքները, պարտականությունները 
1. աջակցում է Կոմիտեի հաշվապահական հաշվառման վարման աշխատանքներին.
2. մասնակցում է Վարչության գործառույթներին վերաբերող իրավական ակտերի՝ ֆինանսական բնույթի պարտականություններ կամ իրավունքներ նախատեսող փաստաթղթերի կիրառման գործընթացում թերությունների բացահայտման աշխատանքներին:
Իրավունքները`
· Կոմիտեի համապատասխան ստորաբաժանումներից և աշխատակիցներից պահանջել անհրաժեշտ պարզաբանումներ, փաստաթղթեր, տեղեկատվություն և  նյութեր.
· Կոմիտեի ստորաբաժանումներից և աշխատակիցներից պահանջել Օրենքով սահմանված կարգով կնքված և ստորագրված փաստաթղթերը, գործուղման վկայականները.
· մուտք գործել հարկային էլեկտրոնային համակարգ  և ստանալ իր գործառույթներից բխող անհրաժեշտ  տեղեկատվություն։

Պարտականությունները` 
· ընդունել սկզբնական հաշվապահական հաշվառման փաստաթղթերը,  դուրս գրել, ստուգել և մշակել էլեկտրոնային հարկային հաշիվները և հաշվարկային փաստաթղթերը.
· հաշվառել Կոմիտեի առհաշիվ անձանց, դեբիտորական և կրեդիտորական պարտավորությունները.
· փաստաթղթավորել և հաշվառել Կոմիտեի ապրանքանյութական արժեքները, հիմնական միջոցները և ոչ նյութական ակտիվները։ 

	3.Պաշտոնին ներկայացվող պահանջներ
3.1. Կրթություն, որակավորման աստիճանը
Առնվազն միջնակարգ  կրթություն
3.2. Մասնագիտական գիտելիքները
Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն
Աշխատանքային ստաժ չի պահանջվում:
3.4. Անհրաժեշտ կոմպետենցիաներ
Ընդհանրական կոմպետենցիաներ`
1. Հաշվետվությունների մշակում
2. Տեղեկատվության հավաքագրում, վերլուծություն
3. Բարեվարքություն
Ընտրանքային կոմպետենցիաներ`
1. Ժամանակի կառավարում
2. Փաստաթղթերի նախապատրաստում

	
4.Կազմակերպական շրջանակ
4.1. Աշխատանքի կազմակերպման և ղեկավարման պատասխանատվությունը
Պատասխանատու է կառուցվածքային ստորաբաժանման աշխատանքներին մասնակցության, որոշակի մասնագիտական գործառույթների իրականացման համար:
4.2. Որոշումներ կայացնելու լիազորությունները
Կայացնում է որոշումներ կառուցվածքային ստորաբաժանման աշխատանքներին մասնակցության, որոշակի մասնագիտական գործառույթների իրականացման շրջանակներում:
4.3. Գործունեության ազդեցությունը 
Ունի ազդեցություն կառուցվածքային ստորաբաժանման աշխատանքներին մասնակցության, որոշակի մասնագիտական գործառույթների իրականացման շրջանակներում:
4.4. Շփումները և ներկայացուցչությունը
Իր իրավասության շրջանակներում շփվում է տվյալ մարմնի կառուցվածքային ստորաբաժանումների ներկայացուցիչների հետ, ինչպես նաև տվյալ մարմնից դուրս որպես ներկայացուցիչ շփվում է պատվիրակված լիազորությունների շրջանակներում:
4.5. Խնդիրների բարդությունը և դրանց լուծումը
Իր լիազորությունների շրջանակներում մասնակցում է մասնագիտական խնդիրների բացահայտմանը և այդ խնդիրների լուծման մասով տալիս է մասնագիտական առաջարկություն։



